
ATHRO PWNC 

A CHYDLYNYDD RHIFEDD

Swydd Ddisgrifiad
M2-UPS 3

£27,491 - £42,333

(CAD: 2c £4,937)

Mae’r penodiad hwn yn gaeth i amodau cyflogi cyfredol athrawon a gynhwysir yn Nogfen Tâl ac Amodau Athrawon Ysgol, Deddf Addysg 1997, y safonau sy’n ofynnol ar gyfer Statws Athro Cymwys/Athrawes Gymwys, deddfwriaeth addysg gyfredol arall ac erthyglau llywodraeth yr ysgol.

Gellir diwygio’r disgrifiad swydd hwn unrhyw bryd yn sgil trafodaeth rhwng y Pennaeth a’r Arweinydd Pwnc, ac fe’i hadolygir yn flynyddol.

“Dyro dy law i mi ac fe awn i ben y mynydd”

Drwy gydweithio ac ymddiried yn ein gilydd rydym am sicrhau fod pob disgybl yn cyrraedd i ben mynydd ei allu a’i dalentau.  Gwnawn hynny drwy gynnig cyfle, cynhaliaeth ac arweiniad i’r unigolyn o fewn cymdeithas bositif, eangfrydig, diogel a gwar.

Cenhadaeth i’r Disgybl

Nod yr ysgol yw i gynnig Addysg Gymraeg gyflawn i chi a thrwy hynny gwneud yn sïwr eich bod yn cyrraedd y safonau uchaf posibl yn ôl eich gallu a thalentau.  Fe wnawn ni hyn mewn awyrgylch sy’n eich cynnal ac sydd yn eich parchu chi fel unigolyn ac sydd yn cwrdd â disgwyliadau saith Nod Craidd Hawl Gweithredu Cynulliad Cymru.

Cenhadaeth i’r Athro/Athrawes

	Rydym am sicrhau cynnydd parhaus yn safonau yr ysgol ac fe wneir hyn drwy wneud yn sïwr eich bod yn cyrraedd y safonau uchaf posibl yn ôl ein gallu a’ch talentau.  Gwnawn hyn mewn awyrgylch sy’n eich cynnal, yn eich datblygu ac sydd yn eich parchu chi fel unigolyn.


Amcanion y swydd

Disgwylir i’r athro/ athrawes ddangos ymrwymiad amlwg tuag at ei (d)disgyblion a pharch at eraill. Disgwylir cyfraniad adeiladol at waith yr ysgol er mwyn gwireddu nod ac amcanion Ysgol Gymraeg Bro Morgannwg a sicrhau ein cenhadaeth i’r disgybl.

Meysydd cyfrifoldeb 

· Sicrhau safonau uchel o ran dysgu ac addysgu ac asesu cynnydd y disgyblion

· Meddu ar ymwybyddiaeth glir o nodweddion proffesiynol athro pwnc

· Cyfrannu at ethos yr ysgol

· Datblygu strategaeth rhifedd ysgol gyfan sydd yn gweithredu ar ofynion Cwricwlwm i Gymru

· Gweithio gyda Arweinwyr Pwnc y cynradd a’r uwchradd i sicrhau darpariaeth rhifedd traws-gwricwlaidd

· Darparu ymarferion/tasgau rhifedd i ddisgyblion adeg cofrestru neu ar adegau eraill

· Lledu arfer dda drwy hyfforddiant a chyfarfodydd gyda staff

· Cefnogi staff gydag argymhellion datblygu/gwella rhifedd ar lawr y dosbarth

· Cwrdd â’r Dirprwy Bennaeth bob pythefnos i drafod a datblygu’r ddarpariaeth.

· Chwilio am gyfloeoedd ychwanegol i ehangu medrau rhifedd

· Craffu ar lyfrau a chynnal sesiynau llais y disgybl i werthuso darpariaeth rhifedd

· Anwytho a hyfforddi staff newydd

· Cyfrannu at noson ymgartrefu Blwyddyn 7

Ymatebolrwydd 

Mae’r Athro Pwnc yn ymatebol i Reolwr Cyswllt sef yr Arweinydd Pwnc

Safonau Craidd ar gyfer Athro Dosbarth

Disgwylir i bob athro gwrdd â’r safonau canlynol :

1. Priodoleddau Proffesiynol

Perthnasoedd gyda phlant a phobl ifanc

Meddu ar ddisgwyliadau uchel gan blant a phobl ifanc gan gynnwys ymrwymiad i sicrhau y gallant gyflawni eu potensial addysgol yn llawn ac i feithrin perthnasoedd teg, parchus, ffyddiog, cefnogol ac adeiladol gyda nhw.

Meddu ar werthoedd ac agweddau cadarnhaol a mabwysiadu safonau uchel o ymddygiad yn eu rôl broffesiynol.

Fframweithiau

Cynnal gwybodaeth ddiweddar am a dealltwriaeth ddiweddar, o ddyletswyddau proffesiynol athrawon a’r fframwaith statudol maent yn gweithio o’i fewn, a chyfrannu at ddatblygu, gweithredu a gwerthuso polisïau ac ymarfer eu gweithle, gan gynnwys y rhai sydd wedi’u dylunio i hyrwyddo cyfle cyfartal.

Cyfathrebu a gweithio gydag eraill

(a) Cyfathrebu’n effeithiol gyda phlant, pobl ifanc a chydweithwyr. 

(b) Cyfathrebu’n effeithiol gyda rhieni a gofalwyr, gan gyfleu gwybodaeth amserol a pherthnasol am gyrhaeddiad, amcanion, cynnydd a lles. 

(c) Cydnabod bod cyfathrebu’n broses ddwy ffordd ac yn annog rhieni a gofalwyr i gymryd rhan mewn trafodaethau am gynnydd, datblygiad a lles plant a phobl ifanc.

Cydnabod a pharchu’r cyfraniadau y gall cydweithwyr, rhieni a gofalwyr ei wneud i ddatblygiad a lles plant a phobl ifanc ac i godi eu lefelau cyrhaeddiad.

Meddu ar ymrwymiad i gydweithio a chydweithredu lle bo’n briodol

Datblygiad Proffesiynol personol

Gwerthuso’u perfformiad ac ymroi i wella’u hymarfer trwy ddatblygiad proffesiynol priodol. 

Meddu ar ymagwedd greadigol ac adeiladol o feirniadol tuag at arloesi, gan fod yn barod i addasu eu hymarfer lle caiff buddiannau a gwelliannau eu nodi. 

Gweithredu ar gyngor ac adborth a bod yn agored i hyfforddiant a sesiynau mentora.

2. Gwybodaeth a dealltwriaeth broffesiynol

Addysgu a dysgu

Meddu ar wybodaeth dda a diweddar a dealltwriaeth dda a diweddar o ystod o strategaethau addysgu, dysgu a rheoli ymddygiad, a gwybod sut i’w defnyddio a’u haddasu, gan gynnwys sut i bersonoli dysgu i roi cyfleoedd i bob dysgwr gyflawni eu potensial. 

Asesu a monitro 

Gwybod y gofynion a’r trefniadau asesu ar gyfer y pynciau/meysydd cwricwlwm maent yn eu haddysgu, gan gynnwys y rhai sy’n ymwneud ag arholiadau cyhoeddus a chymwysterau. 

Gwybodaeth o ystod o ddulliau i asesu, gan gynnwys pwysigrwydd asesiad ffurfiannol ac Asesu ar gyfer Dysgu.

Gwybod sut i ddefnyddio gwybodaeth ystadegol leol a chenedlaethol i werthuso effeithiolrwydd eu haddysgu, i fonitro cynnydd y sawl a addysgant ac i godi lefelau cyrhaeddiad. 

Gwybod sut i ddefnyddio adroddiadau a ffynonellau gwybodaeth allanol arall sy’n gysylltiedig ag asesu er mwyn rhoi adborth cywir ac adeiladol i ddysgwyr ar eu cryfderau, gwendidau, cyrhaeddiad, cynnydd a meysydd ar gyfer datblygu, gan gynnwys cynlluniau gweithredu ar gyfer gwella. 

Pynciau a Chwricwlwm 

Meddu ar wybodaeth ddiogel am a dealltwriaeth ddiogel o’u pynciau/meysydd cwricwlwm a’r addysgeg gysylltiedig gan gynnwys: y cyfraniad y gall eu pynciau/meysydd cwricwlwm ei wneud at ddysgu trawsgwricwlaidd; a datblygiadau perthnasol diweddar. 

Gwybod a deall y cwricwla a’r fframweithiau statudol ac anstatudol perthnasol, gan gynnwys y rhai a ddarparwyd trwy’r Strategaethau Cenedlaethol, ar gyfer eu pynciau/meysydd cwricwlwm, a mentrau perthnasol eraill ar draws yr ystod oedran a gallu a addysgant. Meithrin dealltwriaeth o ‘Ddyfodol Llwyddiannus’ mewn paratoad ar gyfer newidiadau cwricwlaidd ac asesu erbyn 2021.

Llythrennedd, rhifedd a Chymhwysedd Digidol 

Gwybod sut i ddefnyddio sgiliau mewn llythrennedd, rhifedd a chymhwysedd digidol i gefnogi eu haddysgu a’u gweithgareddau proffesiynol ehangach. 

Cyflawniad ac amrywiaeth 

Deall sut mae plant a phobl ifanc yn datblygu a sut y caiff cynnydd, cyfradd datblygu a lles dysgwyr eu heffeithio gan ystod o ddylanwadau datblygiadol, cymdeithasol, crefyddol, ethnig, diwylliannol ac ieithyddol. 

Gwybod sut i wneud darpariaeth wedi’i phersonoli’n effeithiol ar gyfer y sawl a addysgant, gan gynnwys y rhai y mae’r Saesneg yn iaith ychwanegol iddynt neu y mae ganddynt anghenion dysgu ychwanegol neu anableddau, a sut i roi ystyriaeth ymarferol i amrywiaeth a hyrwyddo cydraddoldeb a chynhwysiad yn eu haddysgu. 

Deall rolau’r cydweithwyr fel y rhai a chanddynt gyfrifoldebau penodol am ddysgwyr ag anghenion dysgu ychwanegol, anableddau ac anghenion dysgu unigol eraill, a’r cyfraniadau y gallant eu gwneud i ddysgu, datblygiad a lles plant a phobl ifanc. 

Gwybod pryd i dynnu ar arbenigedd cydweithwyr, fel y rhai a chanddynt gyfrifoldeb am ddiogelu plant a phobl ifanc ac anghenion addysgol arbennig ac anableddau, a chyfeirio at ffynonellau gwybodaeth, cyngor a chymorth gan asiantaethau allanol. 

Iechyd a lles 

Gwybod y gofynion cyfreithiol, polisïau cenedlaethol a’r arweiniad cyfredol ar ddiogelu a hyrwyddo lles plant a phobl ifanc 

Gwybod y trefniadau lleol yn ymwneud â diogelu plant a phobl ifanc. 

Gwybod sut i nodi camdriniaeth neu esgeulustod plant posibl a dilyn y gweithdrefnau diogelu. 

Gwybod sut i nodi a chefnogi plant a phobl ifanc y caiff eu cynnydd, eu datblygiad neu eu lles eu heffeithio gan newidiadau neu anawsterau yn eu hamgylchiadau personol, a phryd i’w cyfeirio at gydweithwyr am gymorth arbenigol. 

3. Sgiliau proffesiynol

Cynllunio 

Cynllunio ar gyfer dilyniant ar draws yr ystod oedran a gallu a addysgant, gan ddylunio dilyniannau dysgu effeithiol mewn gwersi ac ar draws cyfres o wersi wedi’u llywio gan wybodaeth ddiogel am y pwnc/cwricwlwm. 

Dylunio cyfleoedd i ddysgwyr ddatblygu eu sgiliau llythrennedd, rhifedd, Cymhwysedd Digidol a sgiliau meddwl a dysgu sy’n briodol yn eu cyfnod a’u cyd-destun. 

Cynllunio, gosod ac asesu gwaith cartref, aseiniadau allan o’r dosbarth eraill a gwaith cwrs ar gyfer arholiadau, lle bo’n briodol, i gynnal cynnydd dysgwyr ac i ymestyn a chadarnhau eu dysgu.

Addysgu 

Addysgu gwersi a dilyniannau gwersi heriol, trefnus iawn ar draws yr ystod oedran a gallu y cânt eu hyfforddi ynddynt lle maent: 

(a) yn defnyddio ystod briodol o strategaethau addysgu ac adnoddau gan gynnwys e-ddysgu, sy’n bodloni anghenion dysgwyr ac yn rhoi ystyriaeth ymarferol i amrywiaeth a hyrwyddo cydraddoldeb a chynhwysiad. 

(b) yn adeiladu ar wybodaeth a chyrhaeddiad blaenorol y sawl a addysgant er mwyn i ddysgwyr fodloni amcanion a gwneud cynnydd cynaledig. 

 (c) yn datblygu cysyniadau a phrosesau sy’n galluogi dysgwyr i ddefnyddio gwybodaeth, dealltwriaeth a sgiliau newydd. 

 (ch) yn addasu eu hiaith i weddu i’r dysgwyr a addysgant, cyflwyno syniadau a chysyniadau newydd yn glir, a defnyddio esboniadau, cwestiynau, trafodaethau a sesiynau llawn yn effeithiol. 

(d) yn rheoli dysgu unigolion, grwpiau a dosbarthiadau cyfan yn effeithiol, gan addasu eu haddysgu’n briodol i weddu i gam y wers ac anghenion y dysgwyr. 

Addysgu gwersi deniadol ac ysgogol wedi’u llywio gan ddisgwyliadau â sail gadarn gan ddysgwyr ac wedi’u dylunio i godi lefelau cyrhaeddiad. 

Asesu, monitro a rhoi adborth 

Gwneud defnydd effeithiol o ystod briodol o strategaethau arsylwi, asesu, monitro a chofnodi fel sail i osod amcanion dysgu heriol a monitro cynnydd a lefelau cyrhaeddiad dysgwyr. 

Darparu adborth amserol, cywir ac adeiladol i ddysgwyr, cydweithwyr, rhieni a gofalwyr ar gyrhaeddiad, cynnydd a meysydd i’w datblygu dysgwyr.  

Cefnogi ac arwain dysgwyr fel y gallant fyfyrio ar eu dysgu, nodi’r cynnydd a wnaethant a gosod targedau cadarnhaol ar gyfer gwella a dod yn ddysgwyr  annibynnol llwyddiannus. 

Defnyddio asesu fel rhan o’u haddysgu i ddiagnosio anghenion dysgwyr, gosod targedau realistig a heriol ar gyfer gwella a chynllunio addysgu i’r dyfodol. 

Adolygu addysgu a dysgu 

Adolygu effeithiolrwydd eu haddysgu a’i effaith ar gynnydd, cyrhaeddiad a lles dysgwyr, gan fireinio’u dulliau lle bo angen. 

Adolygu effaith yr adborth a ddarperir i ddysgwyr ac arwain dysgwyr ar sut i wella’u cyrhaeddiad. 

Amgylchedd dysgu 

(a) Sefydlu amgylchedd dysgu pwrpasol a diogel sy’n cydymffurfio â gofynion cyfreithiol cyfredol, polisïau cenedlaethol ac arweiniad ar ddiogelu lles plant a phobl ifanc fel bod dysgwyr yn teimlo’n ddiogel ac yn ddigon hyderus i wneud cyfraniad gweithgar at ddysgu ac at yr ysgol. 

(b) Defnyddio’r trefniadau lleol yn ymwneud â diogelu plant a phobl ifanc. 

(c) Nodi a defnyddio cyfleoedd i bersonoli ac ymestyn dysgu trwy gyd-destunau allan o’r ysgol lle bo’n bosibl gan wneud cysylltiadau rhwng cyd-destunau dysgu yn yr ysgol a dysgu y tu allan i’r ysgol. 

(ch) Rheoli ymddygiad dysgwyr yn adeiladol trwy sefydlu a chynnal fframwaith clir a chadarnhaol ar gyfer disgyblaeth, yn unol â pholisi ymddygiad yr ysgol. 

(d) Defnyddio ystod o dechnegau a strategaethau rheoli ymddygiad, a’u haddasu yn ôl yr angen i hyrwyddo hunanreolaeth ac annibyniaeth dysgwyr. 

Hyrwyddo hunanreolaeth, annibyniaeth a chydweithrediad dysgwyr trwy ddatblygu eu sgiliau cymdeithasol, emosiynol ac ymddygiadol. 

Gweithio fel Tîm a Chydweithredu 

Gweithio fel aelod o dîm a nodi cyfleoedd i weithio gyda chydweithwyr, gan reoli eu gwaith lle bo’n briodol a rhannu datblygiad ymarfer effeithiol gyda nhw. 

Sicrhau bod cydweithwyr sy’n gweithio gyda nhw yn cymryd rhan yn briodol wrth gefnogi dysgu a deall y rolau y mae disgwyl iddynt eu diwallu. 

Addaswyd Mai 2022

Rhys Angell Jones

